
TA LO FA  L AVA !  

E muamua ona sii le viiga ma le 

faafetai i le Atua, ona o lona alofa ma 

lona agalelei, ua ia aumai ai i le manuia 

le soifua o le Ekalesia, le Komiti o 

Malua, o Matua, Aiga ma Uo, faapea le 

Kolisi o Malua, i le faaiuga o feau ma 

galuega faa-le-aoaoga o lenei tausaga. 

O lea ua ifo i malae le tiôa o le tautiaga 

sa faalele mamao. O le Ǖlofaga sa folau 

i le sousou o le vasa, ae ua toôa i le 

malȊ o le tai taeao, i le faatasi mai o le 

Atua. 

O nai tala otooto o le malaga faa-le-

aoaoga a Malua o lenei tausaga. 

O le amataga o le tausaga nei, na amata 

ai le soifua galulue i le galuega faa-

faiaoga i Malua, o le Susuga ia Esera 

Esera ma le Faletua ia Pauline; faapea 

le Susuga ia Leuelu Setu ma le Faletua 

ia Panorama. Ua foi manuia mai le 

faalauteleina o le soifua aoaoina na 

feagai ai, i le Aoga Faa-Faifeau o le 

Pasefika i Fiti. 

E le faagaloina le afea ai o Malua, e 

tala faanoanoa ona o le valaau paia a le 

Atua, i se tasi o le au-faigaluega, le 

Susuga i le Faifeau Faiaoga Fomaôi ia 

Seumaninoa Puaina, faapea Susuga i 

aôoaôo ia Periti Tauapaôi ma Nili Aloi. 

E le galo le Susuga i le Faiaoga ia 

Seumaninoa i ona uiga tausaafia. 

Faafetai mo lou sao i le tatou galuega. 

Ia faamafanafanaina pea e le Atua le 

Faletua ia Neda Puaina ma aiga. E le 

faagaloina foi Susuga i aôoaôo ia Periti 

ma Nili. Ia saga faamafanafanaina pea 

e le Atua, matua ma aiga. 

E manatua lenei tausaga, i faamavaega 

ma nisi o le aufaigaluega, ua valaauina 

i galuega tausi nuu, ma le Laulau o le 

Fono Tele. O le Susuga i le Faifeau ia 

Maafala LimǕ ma le Faletua ia 

Lalokava, sa tu i le foe mua o le sǕ o le 

Kolisi i tausaga e tele. Faafetai tele i lo 

oulua sao taua, i le taitaiga o le Kolisi. 

Faafetai i Susuga i Faifeau ia Latu 

Latai, Apela Ah Him, ma Filemoni 

Crawley, mo lo outou soifua galulue 

mo le Kolisi, i tausaga na tatou mafuta 

ai. O le Susuga i le Faifeau ia 

Melepone Isara, ua tofia e fai ma 

Teutupe Aoao o le Ekalesia. Faafetai 

mo le soifua tautua, a o iai i Malua. Ia 

manuia tele tiute ua totofi ai e le Atua, 

e ala i lana Ekalesia. 

E manatua foi lenei tausaga ona o le 

taliaina e le Komiti o Malua, o le 

amataina loa o le aôoaôoina o le 

polokalame o le Master of Theology i 

Malua, i le tausaga fou, 2021. Sa pasia 

e le Fono Tele 2016, le aoaoina o lenei 

polokalame, peitai, sa iai ni itu na fia 

faaleleia mo le aoaoina o le 

polokalame, na mafua ai ona tuai ona 

faatino.  Sa ofoina mai e le Sosaiete a 

Malua tuai le foai-tupe e faaleleia ai le 

Faletusi e pei ona manaomia, mo le  

Rev. Dr. Vaitusi Nofoaiga FS 
Pule o le Kolisi 

Faaauau itulau 2 



  2 ,  L O M I G A  X L V ,  M A L U A P A P A  

I ô U L E O  O  L E  M A L U A P A P A    

 

amataina o le Polokalame o le Master of 

Theology. O le tau o lea foai, e $50,000. 

Faafetai tele, i le Sosaiete a Malua Tuai 

mo lo outou agalelei e faia pea mo 

Malua. 

Ou te avea lenei avanoa e fai ai ma sui o 

le Kolisi, e momoli ai le agaga o le 

faafetai tele, i le Komiti o Malua: Lau 

Afioga i le Taitaifono, Lau Susuga i le 

Toeaina, Asotasi Gu Time; Lau Susuga i 

le Failautusi o le Komiti, Lau Susuga i 

le Toeaina, Leaso Tupaôi; ma sui 

mamalu o le Komiti o Malua. Faafetai i 

lo outou alofa faapalepale faa-Tama 

aemaise o le tofa faa-le-Atua, sa 

taitaiina ai le faamoemoe o Malua, ua 

manuia ai lona sǕ folau, i lenei tausaga.  

E manatua ma le faafetai tele le tapuaiga 

malu a le paia o le Ekalesia, i le laulau o 

le fono tele a le Ekalesia Faapotopotoga 

Kerisiano Samoa, i Samoa nei ma 

atunuu i fafo: Lau Afioga i le 

Taitaifono, Lau Susuga i le Toeaina, 

Iosefa Uilelea; Lau Afioga i le Sui 

Taitaifono, Lau Susuga i le Toeaina, 

Tunumoso Iosia; Susuga i le Failautusi 

Aoao, Vavatau Taufao, ma le Susuga i 

le Teutupe Aoao o le Ekalesia, 

Melepone Isara. Le mamalu o Tama o le 

Ekalesia, o Komiti eseese, o 

Matagaluega, o Pulega, ma Aulotu. O la 

outou tapuaiga tatalo, ua manuia ai faiva 

o Malua i lenei tausaga. 

Faafetai tele i le tapuaiga a Matua ma 

Aiga. E lei faatafa la outou lagolago ma 

la outou fesoasoani mai i aôoaôo ma 

faletua ma nai fanau, i lo latou aumau ai 

i Malua. O le faaauauina lava lea o le 

faatinoga o la outou tausi faa-matua, mo 

a outou taulaga tagata ofoina mo le 

Atua. Faafetai, o lea ua tau i manȊ 

galuega o lenei tausaga.   

E faaleoina foi le agaga faafetai tele i 

Matagaluega a Malua ma Aana, ona o lo 

outou talisapaia o felaugaiga a le Kolisi 

mai i tausaga e tele ua mavae ma o loo 

faaauauina pea, e pei ona iai i lenei 

tausaga. E manatua foi le agalelei ma le 

fesoasoani mai o le Matagaluega a le Itu

-oTane i le galuega faamasani a le 

Tausaga Tolu o lenei tausaga. Faafetai 

tele, i lo outou alofa ia Malua, ona o le 

Atua ma le Talalelei. 

Le vasega faaiuaso o lenei tausaga, malo 

folau, malo tautua. O lea ua tau-i-fanua 

la outou faatautaiga. E le faigofie le 

soifua aotauina ae matagofie, aemaise 

lava ina ua tuu malie le Kolisi a le 

Ekalesia, mo isi tupulaga o loo fai mai. 

Ia faaaogaina lo outou soifua i soo se 

galuega a le Ekalesia e finagalo ai le 

Atua.  

Lau Susuga i le Sui Pule ma le Faletua, 

ma le Au-Faigaluega, faamalo galulue. 

Tou te leôi óalo lava i le ata o le niu, ona 

o lo outou naunau ia lelei le faatinoga o 

le valaauina, mo fanau talosia a le 

Ekalesia. Ia faamanuia tele le Atua, i lo 

outou soifua auauna. 

Manuia tele le Kerisimasi ma le 

Tausaga Fou. 

 

Vaitusi Nofoaiga 

PULE O LE KOLISI  

TOFIGA O LE PULE O LE KOLISI I MALUA, 2021 

O le Fono Tele tausaga nei na tofia ai le 

Susuga i le Faiaoga ia Dr Vaitusi 

Nofoaiga ma le Faletua ia Mile e avea ma 

Pule o le Kolisi, i se faatǾfǕlaiga a le 

Komiti o le Au Toeaina. O lea tofiga na 

mafua ina ua faaseetuagalu ai le Susuga ia 

Maôafala ma le Faletua ia Lalokava, a o 

talia lo la malaga atu i Niu Sila mo le 

galuega Tausinuu i le Ekalesia i Otara. O 

le Susuga i le Faiaoga Fomai ia Nofoaiga 

sa avea ma Sui Pule o le Kolisi, ma o ia o 

se faiaoga i le Feagaiga Fou ma o le 

faauluuluga foi o lea Matagaluega. Na 

amata lo la auaunaga faa-faiaoga i le Koli-

si mai le tausaga 2007, ina ua maeôa le 

taumafai i le Kolisi ma le faailoga o le 

Bachelor of Divinity i le tausaga 2004, 

faapea ma le Masters of Theology mai le 

Iunivesite o Aukilani i le tausaga 2006. O 

le tausaga 2014 sa faauuina ai i le faailoga 

o le Fomai o le TofǕmanino i le Mataupu 

Silisili o le Feagaiga Fou (PhD) mai le 

Iunivesite o Aukilani, ona toe faaauau ai 

lea o lo la tautua i le Ekalesia i le galuega 

faa-faiaoga i le Kolisi. O le Faletua ia 

Mile o loo taitaia le Aoga Amata a Malua, 

faatasi ma le Mafutaga a Faletua o Aôoaôo 

ma Faiaoga i le Kolisi. O le Susuga i le 

Alii Pule ma lona Faletua o sui mai le 

EFKS Lower Hutt, le Pulega Ueligitone i 

Saute ma le Matagaluega Laumua o Ao-

tearoa. Ia alofagia e le Atua lana auauna 

ma lona faletua o lenei ua taitaia le SǕ o le 

Kolisi Faafaifeau i Malua faapea le Aoga 

Tusi Paia a Malua, i lenei vaitau o suiga 

tetele ua aafia ai Samoa faapea le lalolagi. 

A o le manulauti lava, o le tapenaina lea o 

le Aufaigaluega Faifeau ma Faletua o loo 

aôotauina i le Kolisi, auǕ lo latou ofoina o 

latou lava e fai ma ave feau o le Talalelei 

mo le galuega talaôi o le Ekalesia. Ia 

faamanuia tele le Atua i le Alii Pule ma 

lona Faletua i lenei tofiga tǕua mo le lu-

manaôi o le Ekalesia. 

Mai le itulau 1 

ñO le iôuga o seisi faamoemoe taua o le amataga foi lea o leisi 

faamoemoe fou.ò 

O le masina o Iuni 2021 sa fai ai le faamavaega ma lǛ sa tulaôi ile 

foe ile tofiga o le Pule o le Kolisi Faafaifeau i Malua ia Rev. 

Maafala ma le faletua ia Lalokava LimǕ. Ua laôua talia le valaau a 

le Atua e ala ile aulotu EFKS i Otara Niu Sila.  

E vaiaso atoa na faatinoina ai le faamavaega a le Kolisi i Malua 

ma le susuga ia Maafala ma Lalokava faapea le nofo-a-alo. Na 

amata i le tofi mulimuli a le susuga ia Maafala i le Aso Sa 

13/06/2021. Sa faatino ai e le Kolisi le toanai, le tali lauga ma 

palapala a malǾ. Taualuga le vaiaso o le faamavaega ile óaiga faa-

le-aiga (fellowship meal) e pei ona masani ai le Kolisi i Malua i le 

Aso Tofi 17/06/2021. Saunia e le Kolisi faaaloaloga masani 

faapea le meaalofa tupe mo le susuga ia Maafala. E lǛ gata i lea 

na tauaôaoina foi le faalavalava, meaalofa eseese faapea le tupe a 

le Mafutaga a TinǕ a Malua mo le tinǕ ia Lalokava ona o lona foi 

sao taua ile Mafutaga mo tausaga e tele. Sa faapea foi ona tali 

fuaitau le susuga ia Maafala ma Lalokava i faaaloaloga mo le alii 

pule tofia ia Vaitusi Nofoaiga, le aiga faiaoga, mafutaga a tinǕ, 

peresitene ma le failautusi o le mafutaga a aôoaôo ma faletua, le 

nofoǕsuôega, faapea itutino eseese o le Kolisi.  

E tele ni matǕtiôa iloga sa ausia e le Kolisi i Malua a o avea le 

susuga ia Maafala ma pule ae o le a folasia na o ni nai vaega. O le 

talia aloaia (accreditation) o le polokalame o le Bachelor of 

Divinity (BD) with Honours Level 8 e le Samoa Qualification 

Authority (SQA). O le Study Center a Malua e faaaoga ai tomai 

ma agavaa a aôoaôo ma faletua e fesoasoani tele ai i meaaoga a 

fanau a le Kolisi o loo aôotauina i Samoa. O le soifua finau o 

Maafala mo fanau aôoga a le Kolisi na maua fua mai ai le pasi 

faamalȊ lapoôa mai le malǾ sa faaaoga mo taligǕmalǾ o le Small 

Island Developing States (SIDS) i le 2015. Sa faamalosia foi e 

Maafala ma Lalokava le itu tau soifua maloloina o aôoaôo, faiaoga 

ma faletua e ala i polokalame faamalositino e pei o le Zumba, 

Tabata ma le óau netball a faiaoga ma faletua. Sa toe lalaga foi e 

le susuga ia Maafala le faia o togǕlaôau óaina faapea maôumaga a 

le Kolisi mo ana taligǕmalǾ faapea le fofoga taumafa. O le lauga 

faamavae a le susuga ia Maafala i le ekalesia i Malua sa toe 

faamanatu ai e le pule tofia ia Nofoaiga, o se tasi lenei o faiva 

alofilima sa faatamaoaigaina ai e le Atua lana auauna ia Maafala 

o le lauga ma le folafolaina o lona finagalo. O nisi ia o sao taua a 

le susuga ia Maafala ma Lalokava sa atagia ai lo la naunautaiga 

ile soifua atoa o faiaoga, aôoaôo, faletua ma fanau i la le tino, 

mafaufau ma le agaga.    

Sa ulufale Maafala ma Lalokava i Malua i le masina o Fepuari 

1986, faaiôuina le taumafai ina ua maôea le fa (4) tausaga ia 

Tesema 1989. Sa tofia i laôua e le Komiti o le Autoeaiôina e 

faasikolasipi i le Kolisi Faafaifeau i Fiti (PTC) mai le 1990 ï 

1992 ma le faamoemoe e toe agaôi mai e fai ma faiaoga i Malua. I 

tausaga o le 1993 - 1995 na muaôi fai ai i laôua ma faiaoga ile 

Kolisi Faafaifeau i Malua i lalo o le matagaluega o le Mataupu 

Silisili. Na toe filifili Maafala ma Lalokava e le EFKS e faaauau 

le taumafai i le Princeton Theological Seminary mai le 1996 ï 

1997. Faaiôuina le taumafai ma toe valaauina e galulue i Malua 

mai le 1998 ï 2003. Sa toe agai i Ausetalia mo le faalauteleina 

atili o le tomai i le Mataupu Silisili mai le tausaga 2003 ï 2006. 

Na valaauina e le EFKS i laôua i le tausaga 2007 e toe agaôi mai e 

galulue faafaiaoga i Malua. 

O le masina o Aokuso i le tausaga 2009 sa filifili ai e le Komiti o 

Malua ia Maafala ma Lalokava i se tasi o tofiga maualuga i le 

Kolisi Faafaifeau o le avea lea ma Sui Pule. Sa laôua umia lea 

tofiga o le Sui Pule o le Kolisi mai le 2009 ï 2014. Ae o le 

Fonotele a le EFKS ia Me o le 2015 sa tofia ai loa e tamǕ o le 

Ekalesia e fai ma taôitaôi o le Kolisi i Malua e ala i le tofiga Pule, 

o le faafeagaiga foi o le Ekalesia i Malua. Na avea i laôua ma Pule 

o le Kolisi mo tausaga e fitu (7). E valaauina Maafala ma 

Lalokava e fai ma faafeagaiga o le ekalesia i Otara NZ ua silia ma 

le 30 tausaga o tautua punouaôi i le Kolisi Faafaifeau i Malua. O 

le fetalaiga ia Lefaoseu ma UlumȊ, ñUa se togi le seu lagatila, ua 

e faapulou i le tuǕlima, ua faamalo fai o le faiva.ò Ua faamalo le 

tauivi ma le finafinau. Ua faamalo le galulue punouaôi. Ua 

faamalo i lo oulua alofaiva ma le lǛ faalogologotigǕ, ina ia 

manuia le Kolisi Faafaifeau i Malua. Ia alofagia e le Atua le 

valaauina auǕ o le gataaga o le soifua tautua i leisi valaauina o le 

amataga lenǕ o le soifua faaaogaina mo isi foi tofiga mai le Atua.  

FAôAMAVAEGA MA REV. MAôAFALA LIMǔ & LALOKAVA 

O Melepone ma le faletua ia Tupe Isara sa filifilia e le Fonotele 

2021 e seôei i se tasi o tofiga maualuga o le Teutupe a le EFKS. 

O le tausaga lava lenei sa faauuina ai le Faifeau Samoa (FS) a 

le susuga ia Melepone ma Tupe ae ua faamanuiaina ai foi i lea 

tofiga e ala i le palota a sui auai o le Fonotele i Samoa ma 

atunuu mamao sa auai mai e ala i upega tafaôilagi (Zoom). O 

Melepone sa fai ma faiaoga Malua i lalo o le matǕgaluega o le 

Feagaiga Tuai, ma o ia foi sa tauavea mai le tofiga Bursar a le 

Kolisi.  

O le Aso Sa 6/6/2021 sa lauga faamavae ai le Susuga ia Isara, 

ma faia ai se toanai faamavae i lea lava aso. O le Aso Tofi 

1/7/2021 sa faia ai le aiga faa-le-aiga (fellowship meal) e pei 

ona masani ai le Kolisi, e faamavae atu ai i le Susuga ia Isara ma le aiga. Sa faia foi faaaloaloga masani a le Kolisi faapea le 

meaalofa tupe mo le teutupe, le faletua ma le aiga. Sa faaaloalo mai foi Malepone ma le aiga mo le Kolisi ile susuga i le i le alii 

pule, le aiga faiaoga faapea le nofoǕsuega ma itutino eseese o le Kolisi. O le Susuga i le Faifeau Fomai Faiaoga ia Alesana 

Palaamo sa tuvaoa lena afiafi, ma sa saunoa foi e fai ma sui o le Alii Pule ma le Kolisi e faafetaia le sao taua o le Susuga ia Isara 

ma le faletua i totonu o le Kolisi. Sa saunoa faaiu le Susuga i le Alii Pule i lea afiafi, ma maea ai lea po i le fiafia ma le 

manuia.Faamanuia le Atua i lo lua valaauina i le tofiga o le Teutupe a le EFKS!   

FAAMAVAEGA MA REV. MELEPONE & TUPE ISARA 

MALUA BIBLE SCHOOL REPORT 

O le Fonotaga a le Komiti o Malua ia Mati na taliaina ai le 

faamatuuina atu o le Susuga i le Sooupu a la tatou Aoga Tusi 

Paia, le Susuga ia Dr. Latu Latai ma le faletua mo le valaau a 

le EFKS Apia.  Ae na faatoa tuua aloaia le Kolisi ma le tofiga 

i le maea ai o le Kuata Lua i le masina o Aokuso. Sa tofiaina 

ai loa loôu tagata e faaauauina le tofiga o le Sooupu mo le 

vaega o totoe o lenei tausaga. 

O loo sologa manuia lava le agaiga o la tatou Aoga Tusi Paia, 

e le gata i Apia nei ae faapea ai foi ma vasega i Salelologa i le 

motu tele i Savaii.  O loo toatele pea foi sui aooga o auai i nei 

vasega ma latou o loo ofi mai pea e pei foi o lenei kuata 3.  O 

loo faatinoina foi aoga a le lala o le MBS i Sini Ausetalia i le 

manuia i lalo o le faatautaiga a le Toeaina ia Malifa Malifa ae 

o loo faagasolo foi le faataatiaina o le lala o le aoga i Aukilani 

Niu Sila.  O loo faamoemoe e ono amatalia lea lala o le aoga i 

le tausaga fou pe a tusa ai ma le faatasi mai o le Atua.  O lenei 

lala i Aukilani o loo faamaopopo lava e susuga i faafeagaiga 

na galulue foi Faafaiaoga i le Kolisi i Malua. 

E avea ai foi lenei avanoa e faafetaia ai le galuega sa feagai 

ma le Susuga ia Latai faapea moomooga alofa mo le galuega 

ua valaauina iai ma le faletua ia Lotu. Faamanuia le Atua.  E 

fai foi ma sui o le Susuga i le Alii Pule ma le Kolisi e momoli 

atu ai le agaga faafetai tele le Susuga i le Toeaina ia Leaso 

Tupai, Toeaina o le Matagaluega ma le Aufaigaluega ma au-

lotu o le Matagaluega a Faôasaleleaga mo le taliina ma le 

tausiaina o Faiaoga o loo faapea ona faasolosolo atu i Kuata 

taitasi o lenei tausaga mo le faatinoina o lenei faamoemoe i 

Salelologa. Faamanuia le Atua.  Faafetai foi ia i latou o loo 

lagolagoina la tatou Aoga Tusi Paia i soo se itu. Ia tatou maua 

se Kerisimasi fiafia ma se Tausaga Fou manuia. 

 

Makesi Neemia (Sooupu Aoga Tusi Paia Malua) 

TOFIGA O LE SUI-PULE O LE KOLISI I MALUA, 2021 

I le mae'a ai o le fono a le komiti o Malua na faia ia Aokuso, ua filifilia ai le Susuga i le Faifeau 

Faiaoga ia Makesi Neemia ma le faletua ia Torise i le tofiga o le Sui Pule o le Kolisi. O le Su-

suga ia Neemia o se faiaoga o le Feagaiga Tuai, ma o loo faauluulu foi iai lenei matagaluega. O 

le faletua ia Torise e faiaoga ile Iunivesite Aoao i Papaigalagala. O i laua o sui o le EFKS Leto-

go, Pulega Vaimauga Sasaôe. Ia manuia tele le feagai ai ma tofiga ua valaauina ai.  

O le fonotaga a le Komiti o Malua ia Mati, 2021, na talia 

aloaia ai le faamatuuina atu o le Susuga i le Faifeau Fomai 

Faiaoga ia Latu Latai ma le Faletua ia Lotu ma le aiga i le 

galuega faa-Faafaifeau tausi nuu.   O le Susuga ia Latu ma 

lona faletua na autasi iai le filifiliga a le ekalesia EFKS i Apia 

e avea ma o latou faafeagaiga.  E faamavae atu le Kolisi i le 

Susuga i le Faifeau Fomai Faiaoga ma lona faletua ua 20 

tausaga o iai i totonu o le Kolisi, pe a fua i le taimi na ulufale 

mai ai i le tausaga e 2000. O le ala foi lea o le lǛ faigofie ai 

ona faamavae atu o le Kolisi i se tasi ua loa ma ua iloga lona 

sao mo le Kolisi Faafaifeau a le Ekalesia. 

E faamavae le Susuga ia Latu Latai o loo avea ai ma 

faauluuluga o le Matagaluega o le Talafaasolopito o le 

Ekalesia.  O le Susuga foi ia Latu o le Sooupu tofia o le Aoga 

Tusi Paia a Malua.  E pei ona silafia e tuua e le Susuga i le 

Faifeau Faiaoga lea tofiga ua tau le tasi o miti a le Aoga Tusi 

Paia o le amatalia lea o se lala o le Aoga Tusi Paia a Malua i 

Ausetalia e pei ona amataina i lenei tausaga faatasi ai ma le 

faatuputupulaia pea o le fuainumera o sui auai o le Aoga Tusi 

Paia a Malua mai lea tausaga i lea tausaga.  O se tasi o vaega 

taua o le auaunaga a le Susuga i le Faifeau i le Aoga Tusi Paia 

o le faaauauina pea lea o faatalatalanoaga i mataupu faa-le-

Tusi Paia i luga o le ala ata o le Televise a le Ekalesia le EFKS 

TV, ma na molimauina ai le toatele o le mamalu o le atunuu 

na molimanao i lea foi polokalame taua. 

O le aso Sa aso 1 o Aokuso na taitaia ai e le susuga ia Latu 

Latai le Faamanatuga o lea masina ma faia ai le toonai 

mulimuli a le aiga faiaoga.  Ao le aso Tofi, 5, o Aokuso, 2021, 

na faia ai le aiga faa-le-aiga e pei ona masani ai e faamavae 

atu ai le Susuga i le Alii Pule ia Vaitusi Nofoaiga ma le 

Faletua ia Mile, faapea le Kolisi i le Susuga ia Latu Latai ma 

le aiga.  O le Susuga i le Sui Pule ia Makesi Neemia na fai ma 

fofoga o lea po.  E ese foi 

lagona o lea afiafi, aua e le 

gata na faafetaia ai le sao 

tele o le Susuga i le Faifeau 

Fomai Faiaoga ma lona 

Faletua i le Kolisi, ao 

lagona foi o le misia ai o i 

laua mai le saofaiga a le 

aiga faiaoga.  O le Faletua 

o le Susuga i le Alii Pule ia 

Mile Nofoaiga na fai ma 

fofoga o le mafutaga a Tina 

na te faaleoina le agaga 

faafetai i le Faletua ia Lotu i lona sao tele i le mafuataga.  E le 

gata i le aoao atu i faletua o Aoao mo le tapenaga mo le 

galuega i le lumanai ao lana auaunaga foi i le Aoga Faataitai a 

Malua mo alo ma fanau a Aoao ma Faiaoga.  Na faaali le 

valevale alofa o le mafutaga a Tina e ala i la latou aiava faatasi 

ai ma le meaaalofa tupe na saunia e le mafutaga a Faletua o le 

Kolisi.  O le Susuga i le Sui Pule ia Makesi Neemia na saunoa 

lava i lea po e fai ma fofoga o le Susuga i le Alii Pule ma le 

Kolisi e faafetaia le Susuga i le Faifeau.  Na saunia foi e le 

Susuga i le Alii Pule ma le aiga Faiaoga ma le Kolisi ie o le 

malo faatasi ai ma le tupe e fai meaaalofa ai i le Susuga i le 

Faifeau aemaise ai o le aga atu mo lo laua faamoemoe i se 

taimi o le faaiuga o lenei tausaga.  Na tali fuaitau le Susuga i 

le Faafeagaiga faaolioli ma faaleoina le agaga faagaeetia ona o 

le faamoemoe o lea afiafi ae o le maau ma le milosia o le 

Kolisi mo laua ma le aiga.  Na toe saunia foi e le Susuga i le 

Faifeau Faiaoga Fomai ma lona Faletua ma le aiga meaaalofa 

tupe mo le Susuga i le Alii Pule ma le aiga faiaoga, faapea nisi 

o magavai e pei o le Mafutaga a Tina, Aoga aso Sa, Study 

Center, Literacy,  ma le Aoga Faataitai.  Na to foi 

faamanuiaga mo le Susuga i le Alii Pule ma le aiga Faiaoga 

ma le Kolisi.  Na toe saunoa le susuga i le fofoga o le po le 

Susuga i le Sui Pule e faafetai le maau ma le milosia ma le 

faaaloalo maualuga na maau iai le Susuga ia Latu ma le 

Faletua ma le aiga.  Ona taualuga lea o lea afiafi i le saunoaga 

faaiu a le Susuga i le Alii Pule o le Kolisi ia Vaitusi Nofoaiga, 

ma toe faaleoina ai le agaga faafetai faatasi ai ma faamanuiaga 

mo le Susuga i le Faafeagaiga faaolioli a le Ekalesia i Apia ma 

lona faletua ma le aiga mo lo laua faamoemoe ma le 

valaauina.  Na faaiu i le tatalo ona maea ai lea i le manuia lea 

afiafi.  Ua malie toa ua malo tau! 

FAôAMAVAEGA MA REV. DR. LATU & LOTU LATAI 

ITULAU FAIAOGA 

FAôAMAVAEGA MA REV.  APELA & FOKETI AH HIM 

O le Aso Sa mumua o Setema 2, 2021 na lauga faamavae ai le 

susuga i le faifeau ia Apela Ah Him ile Kolisi o Malua ona o 

le a malaga atu ma le faletua ia Foketi ma le fanau i le galuega 

faafaifeau i Amerika. Na tapena e le Kolisi le toonai ma teuga 

uma e faamatagofie atili ai lena asoSa mo le faifeau ma lona 

aiga; sa tali faaaloalo ma faimealofa mai foi le susuga ia 

Apela ma le faletua ile Kolisi.   

O le aso Tofi 9 Setema 2021 na faia ai loa le fiafia faamavae a 

le Kolisi ma le susuga ia Apela ma le aiga, ma na molimauina 

le matagofie o lea po e le gata ile taumafataga a o faafiafiaga 

malie foi na saunia e alii aoao ma o latou faletua.  

O le susuga ia Apela sa galue i le Matagaluega o le Feagaiga 

Fou mo le 4 tausaga ina ua maea le 2 tausaga ile Aoga Tusi 

Paia a le Kolisi Malua. E iai nisi tofiga ma agavaa o le susuga 

ile Faifeau faiaoga i ona taimi i le laumua. Sa taitaia le vaega 

o le aufailafumanu, sui o le Staff Social komiti a o ia foi sa  

avea ma faiaoga (coach player)o le au taalo netipolo a le Koli-

si. 

Sooupu mo le MTh program (MTh Coordinator) 

Ua tofiaina nei le Susuga ia Dr. Arthur Wulf e tauaveina le tofiga o le Sooupu o le MTh Program e pei ona pasiaina ai e le 

Komiti o Malua le amatalia ai o le MTh program i le tausaga fou 2022.  O le a feagai le Susuga ia Wulf ma tusi talosaga faapea 

le iloiloina o tusiga o fia faia e le sui aoga mo le faailoga. 

 

Sooupu Aoga Tusi Paia Malua (MBS Coordinator) 

Ua filifilia foi le Susuga ia Makesi Neemia e suitulaga ia Dr. Latu Latai sa tauavea lenei tofiga ona ua talia le faamatuuina atu 

mo le galuega tausinuu i le EFKS Apia. Na amatalia lea suiga i le maea ai o le Kuata 2. 

 

Librarian 

Ua tofia foi le Susuga ia Dr. Alesana Palaamo mo le taitaiina o le Faletusi a le Kolisi.  O ia ua suitulaga ia Maafala Lima ma 

Latu Latai sa feagai ma lea tofiga ina ua faamavae i laua nei mo le galuega tausi aulotu. 

 

Bursar 

O le susuga ia Dr. Malutafa Faalili o loo avea nei ma Bursar a le Kolisi na te faatautaia le tausiaina o tusi a le Kolisi e suitulaga 

ia Melepone Isara ua tuua le galuega nei ona o isi tofiga a le Ekalesia e ala i  le tofiaina e le Fonotele 2021 e avea ma Teutupe 

Aoao a le EFKS. 

 

Samoa Journal of Theology 

Ua amataina nei le tuufaatasiga o le Samoa Journal of Theology a le Kolisi ma le faamoemoe e fia faalauiloaina le lomiga 

muamua i se aso o le Tausaga Fou 2022.  O lenei Journal e ese mai i le lomiga o le Malua Journal masani e pei ona faatauina i 

tausaga taitasi i le taimi o le Fonotele. O le lomiga lea e tusia i le gagana Samoa uma tusiga o iai.  Ao le Samoa Journal of The-

ology e moomia le ave o tusiga ini faiaoga iloga o loo aoaoina mataupu o lea tusiga e iloiloina ona faatoa mafai lea ona lolomi-

ina i lenei Journal. O se suiga tele mo le aufaigaluega i Malua e faalauiloa ai a latou suesuega ma mafaufauga i mea o loo aoa-

oina i le Kolisi. O lenei faamoemoe i lona tau tuufaatasia o loo feagai ma le susuga ia Dr. Samasoni Alama.  

MOTU LE PA AE UA ILOA 

I le maea ai o 

suega faaiu a le 

Kolisi i lenei 

tausaga, sa faia ai 

foi se fiafia faale-

aiga a le Alii Pule 

ma le Kolisi, e 

faamavae atu ai i 

le Faifeau Faiaoga 

ia Filemoni Crawley, le faletua ia Alofa, ma le nofoaalo. O le 

Susuga i le Faifeau Faiaoga ma le aiga ua valaau mai ai le 

Ekalesia i Te Atatu, i Aukilani i Niu Sila, e avea ma a latou 

Feagaiga. O le Susuga ia Filemoni ma le aiga, na ulufale mai 

e avea ma faiaoga o le Kolisi i le tausaga 2017, ina ua iu 

manuia mai le taumafai i le PTC i Fiti i le faailoga o le 

Masters of Theology with Distinction. 

O le Susuga i le Faiaoga sa galue i le Matagaluega o le 

Faivaalofilima o le Mataupu Silisili (Practical Theology). E 

faaopoopo i isi ana tiute e tele, sa ia vaaia ai foi le canteen a 

le Kolisi seia oo ina faamavae. Maitauina lava le tulaga ese 

ma le maoaôe o lea auaunaga i totonu o le laumua, aemaise 

lava i taimi e gasolo mai ai le Ekalesia i taimi o le Fonotele. 

Aua sa tua iai le Ekalesia, faapea foi le Kolisi atoa i le 

canteen i taimi uma. O le Faletua ia Alofa, ua tele lona sao i 

le mafutaga a tina, ma sa galue foi faa faiaoga Aso Sa. O le 

tuua ai e le Susuga i le faiaoga ia Filemoni ma Alofa ma le 

aiga o le Kolisi, ua misia ai lava e le Alii Pule ma le aiga 

Faiaoga ona o le tele o lo la sao taua i totonu o le Kolisi. Aua 

o le Susuga i le Faifeau Faiaoga ma le Faletua, e tamaoaiga 

lava i le tele o taleni ma agavaa, ua manuia ai le Kolisi. 

Manuia tele le valaauina ma le malaga atu ina atunuu. O 

manȊ tatou te tetea ai, o manȊ foi tatou te toe feiloai ai. 

FAôAMAVAEGA MA REV.  FILEMONI & ALOFA CRAWLEY 

LAULAU MAFUTAGA AOAO MA FALETUA 2022 

 

I le maea ai o se fonotaga o le Susuga i le Alii Pule ma le aiga 

Faiaoga, ua tofia ai le Susuga i le aoao ia Pelenato Liufau ma 

le faletua ia Susana, e avea ma Peresetene o le mafutaga a 

aoao ma faletua, 2022.  

Ua tofia foi le aoao ia Faafetai Koria ma le faletua ia Jeddah, e 

avea ma Failatusi o le mafutaga, 2022. O le afiafi o le Aso 

Faraile 19 Novema, na tofia ma lauina aloaia ai le laulau o le 

mafutaga i luma o le nuu.  

O lea lava foi afiafi, sa faafetaia ai e le Alii Pule le Susuga ia 

Penehuro ma Feagiai Lilomaiava (peresetene 2021), faapea le 

Susuga ia Navy ma Amiaifolau Luatua (failautusi 2021), i 

faiva na feagai ai ma i latou i lenei tausaga, ma faamanuia ai i 

le laulau tofia. Manuia tele lo outou tulai mai e taitai le 

mafutaga a aoao ma faletua i le tausaga 2022.  

BTh SQA ACCREDITATION 
 
O le aso 16-18 o Iuni i le tausaga nei, sa faatinoina ai le 

Accreditation Assessment o le faailoga o le Bachelor of 

Theology a le Kolisi, i lalo o le vaaiga a le Samoa 

Qualification Authority (SQA). I lena tolu aso, sa faatinoina ai 

interviews ma sui o le Komiti o Malua, le Alii Pule ma le aiga 

faiaoga, administration staff, library staff, faapea foi i aoao ma 

faletua o le Kolisi. E aofia i le Accreditation Board sui o 

Iunivesite mai fafo, sui o le matagaluega o aoga, faapea se sui 

o aoga fa'a-faifeau i Samoa nei, ma sa auai mai i le Zoom sui 

mai atunuu mamao. I le mae'a ai o lenei accreditation process, 

ua faamauina ai i se taimi mulimuli ane, le talia aloaia ai o le 

faailoga o le Bachelor of Theology a le Kolisi, faatasi ai ma ni 

nai tulaga e faaleleia ina ia faamautuina ai. O le ausia ai e le 

Kolisi o lenei accreditation process a le SQA, o se laasaga taua 

tele lava lea mo le agai i luma o tulaga tau aoaoga a le Kolisi.  

 

Tusi Mo le Suega Ulufale Malua 2022 

Feagaiga Tuai:  1 Nofoaiga Tupu 

Feagaiga Fou:  Mataio 

Pelenato & Susana Liufau Faôafetai & Jeddah Koria 

MALIU O LE AOAO - NILI ALOI 

MALIU O LE AOAO - PERITI TAUAPAI 

ñé Na foaôiina mai e le Alii, 

ua aveeseina foôi e le Aliôi; ia 

faamanȊina le suafa o le 

Alii.ò (Iopu 1:21). O le aso 18 

o Me 2021 sa faamǕnavaina ai 

e le Atua le tauiviga a le susuga 

ile alii aôoaôo o Periti Tauapaôi 

ma se tasi o kanesa ua le aoga 

iai se togafitiga faa-fomaôi. Sa 

soifua mai le aôoaôo ile aso 7 o Tesema, 1995. E valaauina e le Atua 

Periti faatoôa 25 ona tausaga. O ona matua o le susuga ile faafeagaiga 

o le afioaga o Lalovi i Mulifanua ia Rev. Tauapaôi ma le faletua ua 

tuumalo foôi ia Anevili Tufi.  Sa faatinoina toe sauniga o le susuga 

ile aôoaôo i le Fale Iupelǭ i Malua. O le faafeagaiga EFKS o le afio-

aga o Periti i Faleasiu ia Temoteo Tapelu (FS) sa faia le sauniga lotu 

ile fale maliu. O le taôitaôi o toe sauniga o Periti o le susuga ile Fai-

feau Toeaina, o le Taitaifono foi o le Komiti o tamǕ o le Ekalesia ia 

Asotasi Gu Time. O le faitauina o le Tusi Paia, Talosaga, ma le Upu 

faamafanafana sa gapatia ai sui o le Komiti o Malua. Sa tauaaoina foi 

le meaalofa tupe a le Ekalesia mo le aiga o Periti. O le Kolisi i Malua 

sa usuina uma pese o toe sauniga o Periti. O le susuga i le Pule o le 

Kolisi i lea vaitau ia Maafala LimǕ sa molimau mo Malua. O vaega 

uma o le lauava o le susuga i le aôoaôo sa fesoasoani ai le Kolisi i 

Malua. Sa auai le Kolisi atoa i Faleasiu i le nofoaga o le oliolisaga 

tumau o le susuga ia Periti. Na faia faaaloaloga uma a le paia o aiga e 

fia mo susuga i toeaiina, faafeagaiga ma nisi o malǾ sa auai. Ae sa 

toe maôau foi aiga o Periti i ana faaaloaloga ma taumafataga mo le 

susuga i le alii pule ma le faletua, le aiga faiaoga ma le Kolisi atoa.   

E maliu Periti o loo tausaga lua ile Kolisi Faafaifeau i Malua. Sa 

ulufale i Malua ile tausaga 2020 ma e maliu e leôi faia sona aiga. 

Molimauina e le toôatele o Periti e matuaôi faamoemoeina tele i toto-

nu o lana vasega ma le Kolisi aemaise ai i lana taleni o le musika. E 

tau leai nisi e pei o Periti e iai le silafia ile faafoeina o le okeni. O se 

tasi foi nei o asafo na amata ta mai lava i lona tausaga muamua i le 

okeni a le Kolisi Faafaifeau i Malua i sauniga eseese e oo lava ile 

Aso Sa. O se talaôaga puôupuôu o le soifua o Periti ae leôi ulufale mai 

i Malua. I le tausaga 2001 ï 2008 sa auai ai Periti i le Aoga Tulaga 

Lua i Malisi, sa avea ai o ia ma Head boy i le tausaga iôu. O le tau-

saga 2009 ï 2012 sa aôoaôoina ai i le Kolisi o Samoa ma sa Head boy 

ai foi i lona faaiôuaso. Sa faaauauina lona soifua aôoaôoina ile Iuni-

visite o Samoa i le 2013, Iunivesite o Vitoria i Ueligitone NZ i le 

2014 ï 2016 i lalo o le matǕgaluega o le School of Mathematics, 

Statistics and Operations Research. A o le i ulufale mai i le Kolisi 

Faafaifeau i Malua, sa galue Periti o se faiaoga o le Matematika ma 

le Musika i le Kolisi o Nuôuausala mai le tausaga 2016 ï 2019. O se 

auauna e faamaoni ma faatuatuaina. Ia manuia le malaga lau susuga i 

le Aôoaôo Malua Periti Tauapaôi, maua sou nofoaga mau i le lagi le 

nofoaga o loo tausinǾ uma iai le óau faatuatua. 

ñé O aôu nei o le toe tu ma le ola; o lǛ faatuatua mai i a te aôu, e ui 

lava ina oti, a e ola lava ia.ò (Ioane 11:25) 

O le aso 22 o Aokuso na logoa ai le Kolisi Faafaifeau i Malua i le tala 

faanoanoa ina ua maliu faafuasei le Susuga i le Aoao Tausaga Lua poo le 

Susuga i le Maaveave matua ia Nili Aloi.  O se tala na matuǕ lagona ai le 

ootia loloto o le Susuga i le Alii Pule o le Kolisi ia Vaitusi Nofoaiga ma 

le Faletua, le aiga Faiaoga ma le nofo a Suega.  Aemaise o lea faatoa 

maea lava le Mafutaga Faafouina a Faifeau i le vaiaso lava lea sa auai le 

Susuga ia Nili i le faamuli, aemaise o le aufaipese faapitoa na faafiafia ai 

i lea mafutaga. Na ulufale Nili i Malua ia Ianuari 2020 i le 27 o ona taus-

ga ina ua manuia i le suega ulufale a le Kolisi ia Aokuso i le 2019.  Na 

sue mai Nili i le ekalesia i Fugalei i lalo le taitaiga a le susuga i le 

Faafeagaiga ia Komisi Samuelu ma le Faletua ia Mercy i le Pulega a 

Faleata Sasae Matagaluega a Faleata. O ona toe sauniga sa faia lava i le 

Fale Iupeli i Malua i le aso 3 o Setema i le 2021 i le itula e 9 i le taeao.  O 

le Susuga i le Taitaifono o le Komiti o Malua ia Asotasi Gu Time sa fai 

ma taitai o le sauniga, o le Susuga ia Amuia Seuala sa feagai ma talosaga, 

ao le faitauina o le Tusi Paia na saunoa iai le Susuga i le Toeaina ia Fili 

Matalavea, ao le upu faamafanafana na saunia e le Susuga i le Toeaina ia 

Siolo Tauati.  Na toe faamanatu ai e le Susuga i le Toeaina e tusa ai ma le 

manatu autu o le lea aso ñAla maiò mo le Kolisi ma lefaaptopotoga ina ia 

mataala pea i faafatiatamaôi o le soifua ma le ola.  O le Susuga i le Alii 

Pule ia Vaiatusi Nofoaiga sa fai ma sui o le Kolisi, na tapenaina le moli-

mau, ao le Susuga i le Faafeagaiga ia Komisi Samuelu na faia le molimau 

a le aulotu i Fugalei, faatasi ai 

ma le tina o Nili na saunoa e 

fai ma sui o le aiga.  O nei 

molimau uma na matauina ai 

o Nili o se Aoao amio lelei toe 

tausaafia i totonu o le Ekalesia 

ma le Pulega, o totonu o lona 

aiga aemaise o lona soifua 

aotauina i totonu o Malua.  Na 

faaiu toe sauniga o le Susuga i 

le Aoao i lona oliolisaga 

tumau i Sataoa ma falelauasi 

ai.  Na faailoa foi le valevale 

alofa o le Susuga i le Alii Pule ma le Kolisi e ala i ie o le malo faatasi ai 

ma le meaalofa tupe na tuuina atu i nai ona matua ma le aiga e fesoasoani 

i peau faamavae o le Susuga i le Aoao.  Ae na toe maau foi le aiga ma 

matua o le Susuga i le Aoao i faaaloaloga mo le Susuga i le Alii Pule ma 

le aiga faiaoga ma le Kolisi i Malua.  O le Susuga i le Sui Pule ia Makesi 

Neemia na fai ma fofoga o le Susuga i le Alii Pule ma le Kolisi, e faafe-

taia le maau ma le faaaloalo maualuga na saunia e le paia o aiga i lea aso.  

ñO le ua manumalo, ou te faia lea ma poutu o le malumalu o loôu 

Atua, e le toe ulufafo foi o ia ou te tusi foi iai le suafa o loôu Atua, ma 

le igoa o le aai a loôu Atua,o Ierusalema fou e alu ifo nai le lagi mai 

loôu Atua, atoa foi ma loôu igoa fou.ò ( Faaaliga 3:12) 

ATA O LE KOLISI 

Malua Staff  & Wives 

Tausaga 3, 2021 

TAAVALE A LE KOLISI 

O loo faaauau pea ona iai le auaunaga o taavale a le Kolisi, aua lava le femalagai ai o fanau a le Kolisi i aoaoga ma le toe foi 

mai. O nei foi taavale oloo faatautaiina lava e aoao. I lenei tausaga, ua faaopoopo ai se van fou a le kolisi, e sui tulaga ai i van 

tuai ua tele tausaga o faaogaina. O numera o taavale ua iai nei a le Kolisi, e 2 pasi, 2 van, ma le dyna e tasi. O loo faaauauina 

lava ona faatinoina service o taavale, aua le faaleleia atili o lea auaunaga taua mo le laumua.  

 Aôoaôo: Samuelu Solomona Afutiti 

 Tausaga: 31 

 Nuôu: Vailima/Tulaele 

 Galuega sa galue ai: Sales Person (LeVai Co 
Ltd) 

 Faletua: Mane Afutiti 

 Tausaga: 33 

 Nuôu: Vailima/Tulaele  

Matagaluega: Apia 

Aôoaôo: Faafetai Nepo  
TausagaΥ оп 
 Nuôu: Faatoia  
 Galuega sa galue ai: Coles Warehouse  
 Faletua: E leôi Faaipoipo  
Matagaluega: Kuiniselani  

 Aôoaôo:  Ioane Samuelu  

Tausaga: 43  
 Nuôu: Lalomanu Aleipata  
 Galuega sa galue ai:  

Faletua: E leôi Faaipoipo  
Matagaluega: Lotofaga, Lepa Aleipata  

 Aôoaôo: Iafeta Iese Vaopuka  
Tausaga: 29 
 Nuôu: Fakaofo, Tokelau  

 Galuega sa galue ai: AOD Counsellor  
 Faletua: E leôi Faaipoipo  
 Matagaluega: Fakaofo, Tokelau  

 Aôoaôo: Konelio Tuiai Taumaloto 
 Tausaga: 34 
 Nuôu: Saleimoa/Saleaaumua  
 Galuega sa galue ai: Faiaoga (Maluafou  

 College)  
 Faletua: Iota Tuiai Taumaloto 

Tausaga: 32 

Nuôu: Letui 

Aôoaôo: Kereveta Tiumalu 

Tausaga: 42 

Nuôu: Satapuala/Nuôusuatia/Vaitele-uta 

Galuega sa galue ai; Toyota 
Matagaluega: Kuiniselani i Sute 

Faletua: Faôanaitaua  Lafaialiôi Tiumalu 

 Tausaga: 44 

Nuôu: Faôatoia/Leauvaôa/Falealupo 

  

Aôoaôo: Aunese Anau  
Tausaga: 37 
 Nuôu: Fasitoo Uta/Faleula  
Galuega sa galue ai: Heavy Vehicle driver   
 Faletua: Fiona Anau  

Tausaga: 36 

Nuôu: Asaga/Foailalo  
Matagaluega: Vitoria, Melepone Ausetalia  

 Aôoaôo: Eletise Vainuôupo Palemene  
 Tausaga: 30 
 Nuôu: Moataa/Ulutogia/Vailoa Aleipata/ Faleu     

 Manono/Sapapalii 

 Galuega sa galue ai: Administration Officer ï  

 Consumer Affairs Victoria  
 Faletua: E leôi Faaipoipo  

Matagaluega: Vitoria 

 Aôoaôo: Ailepata Ailepata Leuta  
 Tausaga: 36 

 Nuôu: Falefa/Saleimoa/Satapuala  
 Galuega sa galue ai: Samoa Airport Authority  
 Faletua: Lautele Ailepata Leuta  
 Tausaga: 29 
 Nuôu: Leulumoega Tuai/Vailele/Toamua/ 

  Falelatai/ Mulivai Safata  
Matagaluega: Aana 

Aôoaôo: Metusela Ioane 

TausagaΥ оп 
Nuôu: Salelologa/Lano/lalomanu/Ulutogia/Avao 

Galuega sa galue ai: Faiaoga (Primary School) 

Matagaluega: Faôasaleleaga 

Faletua: Avei Ioane Samoa 

Tausaga: 27 

Nuôu: Fogapoa,/Puôapuôa/Faôala 

Aôoaôo:  Laveai Fonomaalii Sene  

TausagaΥ оп 

Nuôu: EFKS Campbelltown/Foailalo/
Faletagaloa-Safune/Salua-Manono  

Galuega sa galue ai: Despatch/Shipping Coor-
dinator  
Faletua: E lei faaipoipo 

 

 Matagaluega: Niusauelese Sisifo 

Aôoaôo: Penehuro Lilomaiava 

Tausaga: 54 

Nuôu: Falevao/Lepa/Luatuanuôu 

Galuega sa galue ai: Business Owner 

Matagaluega: Kuiniselani i Saute 

 

 

Faletua: Feagiaôi 
Tausaga: 52 

 Aôoaôo: Paie Tapu Legalo 

 TausagaΥ ол 
 Nuôu: Saleapaga/Fagalii/Fusi Safotulafai 

 Faletua: E lei faôaipoipo 

 

 

 Matagaluega: Lotofaga Lepa ma Aleipata 

 Aôoaôo: Navy Luatua 

TausagaΥ пм 
 Nuôu: Saleimoa 

 Galuega sa galue ai: Ministry of Finance  
 Faletua: Amiaifolau Luatua 

TausagaΥ пм 

 Matagaluega: Malua 

Aôoaôo: Tafatolu Tapaleao 

Tausaga: 28 
 Nuôu: Toamua & Saanapu 

 Galuega sa galue ai: Faiaoga (SCC) 

 Faletua: E leôi faaipoipo 

  

 

Matagaluega: Manukau 

 Aôoaôo:  Beretia Unnang 

 Tausaga:  

 Nuôu:  Kiribati 

 Galuega sa galue ai: Reverend 

 Faletua: E leôi faaipoipo 

 

 

 Matagaluega: Kiribati Uniting Church 

 Aôoaôo: Niutuiatua Onesemo 

TausagaΥ оф 

 Nuôu: Malaemalu/Vaitele-Tai 

 Galuega sa galue ai: Samoa Victim Support 
(SVSG) 

 Faletua: Cecilia Taefu- Onesemo  

TausagaΥ оф 

Matagaluega: Faleata 

 Aôoaôo: Visesio Leilua 

 Tausaga: 38 
 Nuôu: Fusi Safotulafai 

 Galuega sa galue ai: Faiaoga 

 Matagaluega: Faôasaleleaga 

 Faletua: Faôapenu 

 Nuôu: Fatausi/Siufaga Falelatai 

 

 Aôoaôo: Vauea Esau 

 Tausaga 
 Nuôu:  

 Galuega sa galue ai:  

 Matagaluega: Le-Itu-o-Tane 

 Faletua: Susiefaafetai Vauea 

Tausaga: 33 

Nuôu: Auala/Tuanai/Falelima 

 Aôoaôo:  Dominic Taeleipu 

 Tausaga: 36 

 Nuôu:  EFKS Dandenong / Afega 

 Galuega sa galue ai: Quality Assurance   

 Metal Fabrication 

 Faletua: E leôi faaipoipo 

 

 Matagaluega: Vitoria 

 Aôoaôo:  Isaako Junior Iose 

 Tausaga: 35 

 Nuôu:  Sapunaoa/Magiagi/Vailoa Palauli 

 Galuega sa galue ai: Lawyer 

 Faletua: E leôi faaipoipo 

 

 

 Matagaluega: Niusauelese 

Aôoaôo:  Kapeni Matautia 

Tausaga: 39 

Nuôu:  Maagiagi, Matautu Falelatai,  Paia 
ma Samauga 

Galuega sa galue ai: IT NUS 

Faletua: Renolla 

Tausaga: 34 

Nuôu: Apia, Falealupo, Maagiagi 

Galuega sa galue ai: MNRE 

Matagaluega: Faleata 


